
ADMINISTRACIÓN LOCAL
MUNICIPAL

CERDEDO - COTOBADE
Ordenanzas e Regulamentos

APROBACIÓN DEFINITIVA MODIFICACIÓN DA ORDENANZA FISCAL REGULADORA 
DA TAXA POLA PRESTACIÓN DO SERVIZO DE TELEASISTENCIA DOMICILIARIA DO 
CONCELLO DE CERDEDO-COTOBADE

Ao non haberse presentado reclamacións durante o prazo de exposición ao público, queda 
automaticamente elevado a definitivo o Acordo plenario provisional de data 28.11.2024 do 
Concello de Cerdedo-Cotobade sobre a MODIFICACIÓN DA ORDENANZA FISCAL REGULADORA 
DA TAXA POLA PRESTACIÓN DO SERVIZO DE TELEASISTENCIA DOMICILIARIA DO CONCELLO 
DE CERDEDO-COTOBADE (PONTEVEDRA) cuxo texto íntegro se fai público en cumprimento 
do artigo 17.4 do Texto Refundido da Lei Reguladora das Facendas Locais, aprobado polo Real 
Decreto Lexislativo 2/2004, de 5 de marzo.

« ORDENANZA FISCAL REGULADORA DA TAXA POLA PRESTACIÓN DO SERVIZO DE 
TELEASISTENCIA DOMICILIARIA DO CONCELLO DE CERDEDO-COTOBADE (PONTEVEDRA)

ARTIGO 1.—FUNDAMENTO E NATUREZA.

No uso das facultades concedidas polos artigos 133 e 142 da constitución e polo artigo 
106 da lei 7/1985, de 2 de abril, Reguladora das Bases de Réxime local e de conformidade co 
disposto nos artigos 15 ao 19, o determinado no art.20 apartados 1, 2 e 4.n) do Texto refundido 
da lei Reguladora das Facendas locais, aprobado por Real Decreto lexislativo 2/2004, de 5 de 
marzo, esta Entidade, establece a taxa pola prestación do servizo de teleasistencia, as normas 
atenden ao previsto no articulo 57 do Texto refundido da lei Reguladora das Facendas locais. a 
presente Ordenanza será de aplicación en todo o termo municipal desta Entidade local, desde 
a súa entrada en vigor ata a súa derrogación ou modificación expresa.

ARTIGO 2.—FEITO IMPOÑIBLE.

constitúe o feito impoñible da taxa da prestación do servizo de teleasistencia domiciliaria 
tendente a mellorar as condicións de vida daquelas persoas incapacitadas para valerse por elas 
mesmas, ben por razóns de idade ou incapacidade física ou psíquica ou que vive só ou soa; 
facilitando así o contacto co seu entorno sociofamiliar e asegurando a intervención inmediata 
nas crises persoais ou médicas para proporcionarlles seguridade.

ARTIGO 3.—SUXEITOS PASIVOS.

Son suxeitos pasivos desta taxa as persoas físicas usuarias do servizo.

Deben excluírse como usuarios ás persoas con enfermidades mentais graves, incluídas as 
demencias dado que o manexo do sistema require un certo nivel de comprensión e discernimento. 
por outro lado, dado que o sistema posibilita a atención en base principalmente á comunicación 
verbal usuario-centro de atención, deben excluírse tamén ás persoas con deficiencias notorias 
auditivas e/ou expresión oral.

Os usuarios deben ter cubertas as súas necesidades básicas de vivenda, alimentación e hixiene 
persoal e de enderezo, xa que o servizo de teleasistencia domiciliaria só cubrirá en situacións de 
emerxencia sobrevida e nunca de forma continuada. ademais deben dispoñer de liña telefónica 
no seu domicilio, así como de subministro eléctrico.

ARTIGO 4.—RESPONSABLES.

Serán responsables subsidiarios e solidarios das obrigas establecidas nesta Ordenanza, toda 
persoa emparentada cos beneficiarios do servizo por liña directa ata o segundo grao inclusive.

ARTIGO 5.—DEVENGO.

Devéngase a taxa e nace a obriga de contribuír dende o momento no que se inicie a prestación 
do servizo, coa instalación dunha unidade portátil que deberá levar permanentemente encima 
o usuario do servizo.

ARTIGO 6.—TARIFA.

A contía da taxa reguladora por esta Ordenanza será:

0.00 €/mes Se os ingresos mensuais son inferiores ao IPREM – (0.00 €–600.00 €)

1.00 €/mes Se os ingresos mensuais son superiores ao IPREM e iguais ou 
inferiores ao 125% IPREM – (600.00 €–750.00 €)

3.00 €/mes Se os ingresos mensuais son superiores ao 125% IPREM e iguais ou 
inferiores ao 150% IPREM – (750.00 €–900.00 €)

6.00 €/mes Se os ingresos mensuais son superiores ao 150% IPREM e inferiores 
ao ao 200% IPREM – (900.00 €–1.200.00 €)

1,00 €/mes os usuarios que só sexan beneficiarios/as con UCR adicional ou sen UCR 
adicional independentemente da súa capacidade económica

ARTIGO 7.—NORMAS DE XESTIÓN E PROCESO ADMINISTRATIVO.

Os requisitos para o acceso aos servizos de Teleasistencia domiciliaria serán prioritariamente 
os seguintes:

—— Vivir só ou pasar gran parte do día sen compañía.
—— Temor e angustia motivados polo illamento xeográfico e/ou desarraigo social.
—— Risco por avanzada idade, discapacidade ou enfermidade.
—— Escasos recursos económicos.
—— Outras causas a valorar polos Servizos Sociais Municipais.

O servizo solicitarase por instancia oficial do concello no rexistro xeral. unha vez rexistrado 
trasladarase a solicitude aos Servizos Sociais Municipais para comezar o proceso de documentación 
e valoración do expediente.

ARTIGO 8.—OBRIGA DE PAGO.

Están obrigados ao pago da taxa reguladora nesta Ordenanza, quen se beneficie dos servizos 
de teleasistencia domiciliaria prestados por este concello. O pago da taxa levarase a cabo 
mediante a formalización do correspondente padrón de periodicidade mensual.

ARTIGO 9.—RENUNCIA E BAIXAS NA PRESTACIÓN DO SERVIZO.

Entenderase que o suxeito pasivo renuncia á prestación do servizo, cando incumpra o disposto 
na presente Ordenanza.

A prestación do servizo extinguirase:

—— a petición do interesado, que deberá solicitarse no mes inmediato anterior.
—— por falecemento.
—— por desaparición das causas que motivaron a súa concesión.
—— por incorrer en infracción administrativa.
—— Outras causas que impidan a continuidade da prestación a valorar polos Servizos 

Sociais municipais.

En todo caso, o suxeito pasivo, cando concorra algunha destas circunstancias, estará obrigado 
ao abono íntegro da taxa mensual devengada.

ARTIGO 10.—INFRACCIÓNS E SANCIÓNS.

En todo o relativo á establecemento de infraccións tributarias así como das sancións que 
ás mesmas corresponde en cada caso, estarase ao disposto nos artigos 77 e seguintes da lei 
Xeral Tributaria.

ARTIGO 11.—DATA DE APROBACIÓN E VIXENCIA.

A presente Ordenanza, aprobada polo pleno Municipal, entrará en vigor e será de aplicación a 
partir do día seguinte a súa publicación no Boletín Oficial da provincia, e estará en vigor mentres 
non se acorde a modificación ou derrogación da mesma. En caso de modificación parcial, os 
artigos non modificados continuarán vixentes.

DISPOSICIÓN ADICIONAL PRIMEIRA

as modificacións producidas pola lei de Orzamentos Xerais do Estado e calquera outra norma 
de rango legal que afecten a calquera elemento desta, será de aplicación automática no ámbito 
desta Ordenanza.

DISPOSICIÓN DERROGATORIA PRIMEIRA.

Quedan derrogadas todas as normas de igual ou inferior rango xerárquico que contradigan, 
se opoñan ou resulten incompatibles co establecido o presente regulamento. En particular, 
queda derrogado e sen efecto a ordenanza fiscal reguladora da taxa pola prestación do servizo 
de teleasistencia domiciliaria do Concello de Cerdedo, publicada no BOP núm. 110 do 10 de 
xuño de 2014..»

Así mesmo, estará a disposición dos interesados na sede electrónica desta entidade www.
concellodecerdedocotobade.sedelectronica.gal

Contra o presente Acordo, conforme ao artigo 19 do Texto Refundido da Lei Reguladora 
das Facendas Locais, aprobado polo Real Decreto Lexislativo 2/2004, de 5 de marzo, poderase 
interpor polo interesados recurso contencioso-administrativo, no prazo de dous meses contados 
a partir do día seguinte da publicación deste anuncio no Boletín Oficial da Provincia, ante a Sala 
do Contencioso-Administrativo do Tribunal Superior de Xustiza de Galicia con sede na Coruña 
de conformidade co artigo 46 da Lei 29/1998, de 13 de xullo, da Xurisdición Contencioso 
Administrativa.

Cerdedo-Cotobade, 21 de Xaneiro de 2025
O alcalde
Jorge Cubela López
Documento asinado á marxe na data reflictida

